
 
 

           

 

August 21, 2024 
  
To, 
BSE LIMITED 
Phiroze Jeejeebhoy Towers, 
Dalal Street,  
Mumbai-400001. 
Scrip Code: 543597 
  
Dear Sir/Madam, 
  
Sub: Newspaper Advertisements – 9th Annual General Meeting 
  
Please find attached herewith copies of newspaper advertisements published 
regarding dispatch of notice of 9th Annual General Meeting and e-voting information 
in terms of Section 108 of the Companies Act, 2013 read with Rule 20 of Companies 
(Management and Administration) Rules, 2014 (as amended). 
  
Kindly take the same on your record. 
  
Thanking you, 
  
Yours Faithfully, 
  
For Virtuoso Optoelectronics Limited 
  

  
  
Vibhuti Kulkarni 
Company Secretary & Compliance Officer 
Mem. No. A68263 

यांच्यासह पाच उपविभागीय अधिकारी, १६ पोलीस निरीक्षक, 
४६ सहाय्यक पोलीस निरीक्षक व उपनिरीक्षक, ४५० पुरुष पोलीस 
कर्मचारी, ७० महिला कर्मचारी, राज्य राखीव दलाच्या दोन कंपन्या 
व चार दंगल नियंत्रण पथके, स्थानिक गुन्हेशाखा, गुप्तवार्ता कर्मचारी 
नेमण्यात आले होते.

असा ठेवला बंदोबस्त

मालेगाव बंदची हाक दिल्यानंतर मालेगाव पोलीस सतर्क झाले होते. 
नाशिकमधील घटनेच्या पार्श्वभूमीवर पोलिसांनी बंद काळात कायदा व 
सुव्यवस्था अबाधित राहण्यासाठी खास नियोजन केले होते. यासाठी 
समाजकंटक व गुन्हेगारांना नोटिसा देत परिसरातील लॉज व ढाब्यांची 
तपासणी करण्यात आली. शहरातील प्रमुख चौकांत बंदोबस्त लावण्यात 
येऊन गस्त घालण्यात येत होती. या बंदमुळे अपर पोलीस अधीक्षकांच्या 
नेतृत्वाखाली बंदोबस्तात वाढ केली होती. बंद काळात कायदा हातात 
घेणाऱ्यांवर तत्काळ कारवाईचे आदेश देण्यात आले होते. सोशल 
मीडियावर पाळत ठेवून दोन धर्मांत तेढ निर्माण होईल अशा पोस्ट 
टाकणाऱ्यांवर कडक कारवाईचा इशारा देण्यात आला होता. बंद शांततेत 
पार पडल्याने सर्वांनी सुटकेचा निःश्वास टाकला.

पोलिसांचे खबरदारीचे उपाय
शहर व तालुक्यात पुकारण्यात आलेल्या 'बंद'मुळे विद्यार्थ्यांच्या 
सुरक्षिततेचा प्रश्न, तसेच नाशिक शहरात लागलेले गालबोट यामुळे 
संस्थाचालकांनी शाळा बंद ठेवण्याचा निर्णय घेतला. त्यामुळे जवळपास 
सर्व शाळांना सुटी घोषित करण्यात आली होती.

शाळांना सुटी घोषित

महत्त्वाचे

खामखेडा आरोग्य केंद्रास दूरदर्शन संच भेट
खामखेडा : येथील प्राथमिक आरोग्य केंद्रास खामखेडा 
ग्रामपंचायतीकडून दूरदर्शन संच भेट देण्यात आला. येथील आरोग्य 
केंद्रात परिसरातील सावकी, भऊर, विठेवाडी, झिरेपिंपळ येथून 
नागरिक उपचारासाठी येतात. येणाऱ्या रुग्णांना विविध आजारांची 
माहिती व्हावी, तसेच आरोग्य केंद्रात प्रसूतीसाठी दाखल होणाऱ्या 
गर्भवती महिलांना बाळाला स्तनपान कसे करावे, याबाबत दृश्यरूपात 
आकलन व्हावे, याकरिता केंद्रातील वैद्यकीय अधिकारी डॉ. ठाकरे 
यांनी ग्रामपंचायतीकडे दूरदर्शन संचाची मागणी केली होती. खामखेडा 
ग्रामपंचायतीने दोन एलईडी टीव्ही संच भेट दिले आहेत. यावेळी 
सरपंच वैभव पवार, श्रावण बोरसे, अनुप शेवाळे, हेमंत मोरे, गणेश 
(बंटी) शेवाळे, सचिन शेवाळे, प्राथमिक आरोग्य केंद्राचे वैद्यकीय 
अधिकारी डॉ. ठाकरे व कर्मचारी उपस्थित होते.

मालेगाव : रामसेतू पुलाजवळ भर पावसात सुरू असलेले धरणे आंदोलन. दुसऱ्या छायाचित्रात संगमेश्वर भागात लावलेला चोख पोलीस बंदोबस्त. शेजारी पायी गस्त घालताना अप्पर पोलीस अधीक्षक 
अनिकेत भारती. चौथ्या छायाचित्रात कुठल्याही प्रकारच्या अनुचित घटनेच्या मुकाबल्यासाठी सज्ज धडक कृती दल, त्याशेजारी नेहमीच वर्दळ असलेल्या कॉलेज रोडवरील बंद दुकाने. सहाव्या छायाचित्रात 
सतत गजबज राहणाऱ्या डीके चौकात असलेली सामसूम, तर  शेवटच्या छायाचित्रात पोलिसांनी वाहतुकीसाठी बंद केलेला रामसेतू पूल � (छायाचित्रे- प्रवीण साळुंके)  

महापालिकेत घेतली सद्‌भावना शपथ 
मालेगाव : येथील महानगरपालिकेत मंगळवारी (ता. २०)  सकाळी 
अकराला माजी पंतप्रधान (स्व.) राजीव गांधी यांची जयंती साजरी 
करण्यात आली. यावेळी महापालिका मुख्यालयात उपायुक्त गणेश 
शिंदे, सहाय्यक आयुक्त शेख मोहम्मद तौसिफ यांच्या प्रमुख 
उपस्थितीत सद्‌भावना शपथ घेण्यात आली. कार्यक्रमास नीलेश 
जाधव, भरत सावकार, हेमंत सावकार, उद्यान अधीक्षक नीलेश 
पाटील, बळवंत बाविस्कर, जयंवत पाटील, बाजीराव सोळंकी, 
गजानन बन्नापुरे, पंकज देवरे, तौसिफ शेख, दिलीप मोरे, राजेश 
बागूल, शरद मोरे, कल्पेश वाघ, चेतन बच्छाव, ज्योत्स्ना शेलार, 
उषा आसम, सचिन पिंगळे, राकेश बागूल, नितीन साबळे, सचिन 
मोरे, प्रशांत डोंगरे, प्रशांत खैरनार, सुधीर पवार, अब्दुल्ला अहमद, 
विशाल मोरे, रघू आहिरे, जितू सोनवणे, किशोर बागूल, ललिता 
पाथरे, उषा खैरनार, आफ्रीन सैय्यद आदी कर्मचारी उपस्थित होते.

'मालेगाव बंद' मुळे सर्वत्र शुकशुकाट
बागंलादशे घटनेच्या निषधेार्थ बाजारपेठा ओस, सशस्त्र पोलीस बदंोबस्त
लोकनामा प्रतिनिधी

मालेगाव ः बांगलादेशातील 
घटनेच्या निषेधार्थ येथे मंगळवारी 
(ता.२०) पुकारण्यात आलेला 
'बंद' यशस्वी झाला. नागरिकांनी 
स्वयंस्फूर्तीने प्रतिसाद दिल्याने 
सर्वत्र शुकशुकाट दिसत होता. 
या 'बंद'मुळे शहराच्या पश्चिम 
भागातील सर्व बाजारपेठा ओस 
पडल्या होत्या.  

शेजारील बांगलादेशात 
झालेल्या आंदोलनादरम्यान 
हिंदूंवर करण्यात आलेल्या 
अत्याचाराच्या निषेधार्थ देशात 
सर्वत्र 'बंद' पाळण्यात येत आहे. 
यात मालेगावचा समावेश असून, 
मंगळवारी (ता. २०) शहर व 
तालुक्यात 'बंद' पाळण्यात आला. 

हा बंद पाळण्यासाठी शहरातील 
सकल हिंदू संघटनांनी आवाहन 
केले होते. त्या पार्श्वभूमीवर 
रविवारी (ता. १८) सर्वपक्षीय 
बैठक झाली. या आवाहनाला 
पाठिंबा देत मंगळवारी 
सकाळपासून शहरातील विशेषतः 
पश्चिम भागातील दुकाने उघडली 
नाहीत. नागरिकांनी स्वयंस्फूर्तीने 
या 'बंद'मध्ये सहभागी होत आपले 
सर्व व्यवहार बंद ठेवून निषेध 
व्यक्त केला. यावेळी सर्व दुकाने 
बंद ठेवण्यात आल्यान शहरात 
अघोषित संचारबंदी असल्यासारखे 
चित्र निर्माण झाले होते. बंदमधून 
अत्यावश्यक सेवा वगळण्यात 
आल्या होत्या. 

यावेळी रामसेतु, कॅम्प, 
सोमवार बाजार, सटाणा नाका 

आदी भाजीबाजारांत शुकशुकाट 
होता. बंदमध्ये खाजगी प्रवासी 
वाहतूक संघटनाही सहभागी 
झाल्या होत्या. त्यामुळे शहरातील 
टॅक्सी, रिक्षा बंद असल्यान 
रस्त्यावर सर्वत्र शांतता जाणवत 

होती. या बंदचा परिणाम शासकीय 
कार्यालयांतही दिसला. 

एरवी गर्दी असलेल्या या 
कार्यालयांत अपवाद वगळता 
शांतता आढळून आली. सकल 
हिंदू संघटनांनी भरपावसात 

संगमेश्वरातील रामसेतुजवळ 
चिखलात बसून धरणे आंदोलन 
केले. यावेळी करण्यात आलेल्या 
घोषणाबाजीने परिसर दुमदुमला 
होता. शहरात अनुचित प्रकार 

घडू नये यासाठी पोलिसांनी पूर्व 
भागात जाणारे काही रस त्े व पूल 
वाहतुकीसाठी बंद केले होते. 
संवेदनशील भागात सशस्त्र पोलीस 
बंदोबस्त ठेवला होता. 

जिहादी विकृतींचा बंदोबस्त करण्याची मागणी
बांगलादेश घटनेच्या निषेधार्थ अप्पर जिल्हाधिकारी कार्यालयावर मोर्चा
लोकनामा प्रतिनिधी

मालेगाव : येथील समस्त 
हिंदू समाज व संघटनातर्फे 
बांगलादेश घटनेच्या निषेधार्थ 
व जिहादी विकृतींचा बंदोबस्त 
करावा, या मागणीसाठी मंगळवारी 
(ता. २०) येथील अप्पर 
जिल्हाधिकारी कार्यालयावर मोर्चा 
काढण्यात आला. 

 संगमेश्वरातील रामबाग येथील 
श्रीराम मंदिरापासून मोर्चाला 
शांततेत सुरवात झाली. मोर्चा 
संगमेश्वरातील मुख्य रस्त्यावरून 
दत्तमंदिर चौकात आल्यावर तेथे 
हनुमान चालीसाचे सामुदायिक 
पठण करण्यात आले. त्यानंतर 
मोर्चा मोसम पूलमार्गे कॅम्प 
रस्त्याने अप्पर जिल्हाधिकारी 
कार्यालयाजवळ आला असता 

मोर्चाचे रूपांतर सभेत झाले. यावेळी 
सर्वपक्षीय नेत्यांनी मार्गदर्शन केले. 
त्यात शंभर टक्के मुस्लिम राष्ट्र 
असलेल्या दुबईत सर्व विश्वात 
भव्य असे स्वामिनारायण मंदिर  
बांधले. त्याचा आदर्श सगळ्या 
हिंदुस्थानाचा रोष करणाऱ्या राष्ट्रांनी 
घ्यावा, तसेच बांगलादेशातील सर्व 
हिंदूंना देशात परत आणून देशासह 
मालेगावातील सर्व बांगलादेशी 
रोहिग्यांना त्यांच्या देशात परत 
पाठवावे, अशी एकमुखाने मागणी 
करण्यात आली.

यावेळी अप्पर जिल्हाधिकारी 
देवदत्त केकान यांना निवेदन 
देण्यात आले. निवेदनात म्हटले 
आहे की, बांगलादेशात हिंदू 
माता-भगिनींवर, हिंदू बांधवांवर 
तेथील समाजविघातक व जात्यांध 
विकृत मनोवृत्ती असलेल्या 

जिहादी विकृतींनी केलेल्या 
अत्याचाराविरुद्ध निषेध व्यक्त 
करण्यासाठी हा माेर्चा आहे. 
बांगलादेशातील हिंदूंवरील हल्ला 
हा फक्त हिंदू धर्मीयांवरील हल्ला 
नसून तो सगळ्या भारतीयांवरील 
हल्ला आहे. 

झालेले बंड मोठ्या 
आंतरराष्ट्रीय कटाचा भाग 
असून, हिंदुस्थानचे मित्र शासक 
असलेल्या शेख हसीना वाजेद 
यांची भारताशी असलेली 
जवळीक, भारतप्रेमी धोरण 
आवडत नसल्याने बांगलादेशमध्ये 
असलेल्या कट्टरपंथीय इस्लामी 
पंथांना प्रोत्साहन देऊन पाकिस्तान, 
चीन व अमेरिका यांनी हे बंड 
घडवून आणले आहे. या जिहादी 
विकृतींचा कायमचा बंदोबस्त 
करावा, अशी मागणी करण्यात 

आली आहे. या हल्यात मृत्युमुखी 
पडलेले तसेच कोलकात्त्यात 
अत्याचाराला बळी पडलेल्या 
महिला डॉक्टरला श्रद्धांजली 
वाहून मोर्चाची सांगता झाली. 
यावेळी पोलिसांनी मोठा बंदोबस्त 
लावला होता. यशवंत खैरनार 
यांनी प्रास्ताविक केले. मोर्चात 
सकल हिंदू समाज, संघटना तसेच 
सर्वपक्षीय पदाधिकारी सहभागी 
झाले होते.  

फोटो ओळी - मालेगाव : अप्पर 
जिल्हाधिकारी कार्यालयासमोर 
बांगलादेश हल्ल्यातील बळी तसेच 
कोलकात्त्यातील अत्याचाराला 
बळी पडलेल्या तरुण महिला  
डॉक्टरला श्रद्धांजली वाहताना 
मोर्चेकरी. दुसऱ्या छायाचित्रात 
कार्यालयाबाहेर मोर्चात सहभागी 
सकल हिंदू समाज बांधव.

श्री जिव्हेश्वर जन्मोत्सव विंचूरला शोभायात्रा
विंचूर : श्री भगवान जिव्हेश्वर महाराज जन्मोत्सव सोहळा येथील 
भवानी पेठेत नुकताच झाला. भगवान जिव्हेश्वर महाराज समस्त 
स्वकुळ साळी समाजाचे आद्य पुरुष, आदिमाया आहे. शिव 
शंकराच्या जिव्हेतून जिव्हेश्वरांचा जन्म झाला आहे. विश्वातील 
मानवाला अंग झाकण्याकरिता भगवान शंकर आणि पार्वतीच्या 
आज्ञेने श्री जिव्हेश्वरांनी हातमागाद्वारे वस्त्रनिर्मिती केली. संपूर्ण 
सृष्टीला वस्त्र पुरवण्यासाठी वस्त्रोद्योग सुरू करणारे श्री जिव्हेश्वर 
महाराज आहेत. त्यांच्या जयंतीनिमित्त शहरात विविध कार्यक्रमांचे 
आयोजन केले होते. गेल्या शनिवारी रात्री नऊला कलशपूजन, पहाटे 
सहाला काकड आरती करण्यात आली. त्यानंतर दहाला शहरातून 
शोभायात्रा काढण्यात आली. यामध्ये पुरुष व महिलांची उपस्थिती 
होती. महिलांनी फुगडी खेळत व लहान मुलींनी कलश डोक्यावर 
धरत मिरवणुकीची शोभा वाढवली. शोभायात्रेनंतर महाप्रसादाचे 
आयोजन केले होते. यावेळी स्वकुळ साळी समाजबांधव मोठ्या 
संख्येने उपस्थित होते.

ठाणापाडा : रक्षाबंधन म्हटले 
की, बहीण भावाचे जीवाभावाचे 
नाते, बहिणीवर काही संकट 
आले तर, भावाने जीवाची  
पर्वा न करता बहिणीच्या 

संरक्षणासाठी धावून अडीअडचणी 
सोडविल्या पाहिजेत, रक्षाबंधन हे 
लहान-मोठ्या बालगोपाळांमध्ये 
मोठ्या आनंदाने उत्साहाने साजरे 
केले जाते.

लोकनामा प्रतिनिधी

दहिवड : महसुलाच्या दृष्टीने 
मोठे असलेल्या दहिवड येथे 
राष्ट्रीयीकृत बँकेची शाखा सुरू 
करावी, यासाठी मंगळवारी (दि. 
२०) ग्रामविकास समितीतर्फे 
उपोषण करण्यात आले. दहिवड 
येथे कुठलीही बँकिंग सुविधा 
उपलब्ध नसल्याने शेतकरी, 
महिला, विद्यार्थी, नागरिकांची 
गैरसोय होत असते. राष्ट्रीयीकृत 
बँकेची एक तरी शाखा सुरू व्हावी, 
यासाठी वारंवार मागणी करण्यात 
येत आहे. 

अनेक ज्येष्ठ नागरिक, महिलांना 
पैसे काढण्यासाठी बाहेरगावी 
जाऊन तासन्‌ तास रांगेमध्ये उभे 
राहावे लागते, ही गैरसोय टळावी, 
यासाठी राष्ट्रीयीकृत बॅंकेची गरज 
आहे. याकडे लक्ष वेधण्यासाठी 
ग्रामविकास समितीचे अध्यक्ष संजय 
दहिवडकर, उपसरपंच राजाराम 
ठाकरे, सामाजिक कार्यकर्ते पुंजाराम 
देवरे, विलास देवरे, नारायण देवरे, 
संदीप पवार, शरद देवरे आदींकडून 
उपोषण करण्यात आले. तशा 
आशयाचे निवेदन प्रशासनास सादर 
केले असल्याची माहिती संजय 
दहिवडकर यांनी दिली.

दहिवडला `राष्ट्रीयीकृत 
बँकेची शाखा सुरू करा`

 गोरक्षकांमुळे तब्बल २७ गोवंशांची झाली सुटका
देवळा पोलिसांत गुन्हा; दोघांना अटक, आठ लाख ३८ हजारांचा मुद्देमाल जप्त
लोकनामा प्रतिनिधी

दहिवड : कत्तलीच्या 
उद्देशाने घेऊन जात असलेल्या 
जनावरांच्या वाहनाचा सिनेस्टाइल 
पाठलाग करून गोरक्षक आणि 
देवळा व चांदवड पोलिसांनी 
मुंबई-आग्रा महामार्गावरील चिंचवे 
गावाच्या शिवारात तब्बल २७ 
गोवंश जनावरांची सुटका केली. 
कारवाईत आठ लाख ३८ हजार 
५०० रुपयांचा मुद्देमाल जप्त 
केला. गोरक्षक योगेश आहेर 
यांच्या फिर्यादीवरून देवळा 
पोलीस ठाण्यात  गुन्हा दाखल 

झाला असून दोघा जणांना अटक 
करण्यात आली.

मुंबई- आग्रा महामार्गावर 
चांदवडकडून मालेगावच्या 
दिशेने आयशर (एमएच ०६, 

बीडब्ल्यू ६३००) गाडीत दोरीच्या 
सहाय्याने निर्दयतेने कोंबून २७ 
गोवंश जनावरे मालेगाव येथे  
कत्तलीसाठी नेण्यात येत 
असल्याची माहिती परिसरातील 

गोरक्षकांना मिळाली. त्यांनी १९ 
ऑगस्टला सकाळी नऊच्या 
सुमारास चिंचवे  शिवारात 
सिनेस्टाइल पाठलाग करून गाडी 
थांबवली. 

यावेळी गोरक्षकानी पोलीस 
हेल्पलाइन ११२ ला फोन करत या 
घटनेची माहिती दिल्यानंतर देवळा 
आणि चांदवड पोलीस घटनास्थळी 
तत्काळ पोहोचले. देवळा पोलीस 
ठाण्याचे उपनिरीक्षक दामोदर 
काळे, पोलीस नाईक एस. व्ही. 
खुरासणे, रामदास गवळी, मोरे 
तसेच चांदवड पोलीस ठाण्याचे 
कर्मचारी आणि गोरक्षक यांनी 
संयुक्त कारवाई करत आयशर 
गाडीतून सहा गायी व १९ गोऱ्हे 
तसेच मृत्युमुखी पडलेली एक गाय 
आणि एक बैल अशा एकूण २७ 
गोवंश जनावरांची सुटका केली. 

याप्रकरणी देवळा पोलिसांनी 
गोवंश जनावरांसह आयशर असा 
एकूण आठ लाख ३८ हजार ५०० 
रुपयांचा ऐवज ताब्यात घेऊन शेख 
इमरान शेख रफिक आणि शाहीद 
अब्दुल रशीद (वय २३, दोघे रा. 
मालेगाव) यांच्याविरुद्ध महाराष्ट्र 
प्राणी संरक्षण कायदा कलमान्वये 
गुन्हा दाखल केला आहे.

 पोलीस निरीक्षक ज्ञानेश्वर 
जाधव यांच्या मार्गदर्शनात 
सहाय्यक निरीक्षक दीपक  
पाटील, उपनिरीक्षक कैलास गुजर, 
दामोदर काळे, विनय देवरे तपास 
करत आहेत.

बहिण भावाचे नाते म्हणजे रक्षाबंधन

